
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
রেণু।


ভ্রান্তি।



তুমি ভেবেছিলে ওগো সুখের পথিক, 

লক্ষ্যহীন ভ্রমণের অলস-আবেশে, 

প্রচ্ছায় লতিকা তলে বসিয়া ক্ষণিক, 

ফিরিয়া চলিয়া যাবে শুধু মৃদু হেসে!


তুমি ভেবেছিলে ওগো বিলাসি ভ্রমর, 

সুধীরে পরশি ফুল্ল-কুসুম-অলক, 

নয়নপল্লবে রাখি তৃষিত অধর 

উড়িয়া ভাসিয়া যাবে কাঁপায়ে পালক!


ভুলে গিয়েছিলে সখা, কোমলবন্ধন 

জীবন জড়ায়ে থাকে চিরআলিঙ্গনে, 

তুমি ভুলেছিলে ওগো চঞ্চল চরণ,

প্রাণ-পুষ্প ভরা আছে মধুআকর্ষণে।

	        এই পাতাটি অন্য কোনো ভাষায় উপলব্ধ নয়।

